ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
2021 թվականի օգոստոսի 10-ի որոշմամբ և հրապարակվում է
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀՀՊՆ-ԲՄԱՊՁԲ-21-7/10»
ՀՀ պաշտպանության նախարարության կարիքների համար` ապրանքների ձեռքբերման նպատակով կազմակերպված «ՀՀ ՊՆ-ԲՄԱՊՁԲ-21-7/10» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 09.08.2021թ. ստացված հարցադրումը և դրա վերաբերյալ 10.08.2021թ. տրամադրված պարզաբանումը`

Հարցադրում N 1`
      Հարգելի գնահատող հանձնաժողով.

Ձեր կողմից հայտարարված ՀՀ ՊՆ-ԲՄԱՊՁԲ-21-7/10  ծածկագրով գնման ընթացակարգով նախատեսված ձեռքի օճառի տեխնիկական բնութագրում նշվել է`

Արտադրված համաձայն` 28546-2014 ԳՕՍՏ-ի

Կտորի քաշը 65 գրամ  

Օգտագործելիության ժամկետը չպետք է պակաս լինի 4 տարուց

Վերը թվարկած պահանջները ստեղծում են ոչ մրցակցային պայմաններ, մասնավորապես` 

Անհրաժեշտ է հրավերով սահմանել քաշի և օգտագործելիության ժամկետի նվազագույն և առավելագույն շեմ, քանի որ օճառների ստանդարտ քաշը սկսվում է 70 գրամից և 65 գրամ քաշի օճառ արտադրելու համար անհրաժեշտ է փոխել ամբողջ արտադրական մեխանիզմը, իսկ ինչ վերաբերվում է օգտագործելիության ժամկետին, ապա գտնում ենք, որ 4 տարվա պահանջը չհիմնավորված է և այս երկու պահանջներում էլ պետք է կիրառվի նվազագույնից` առավելագույն շեմ, օրինակ` կտորի քաշը 65-75 գրամ  և/կամ 3-4 տարի օգտագործելիության ժամկետ:

Ինչ վերաբերվում է ապրանքի համապատասխանությունը 28546-2014 ԳՕՍՏ-ի, ապա այս մասով պետք է հայտնել, որ նույն տեխնիկական բնութագրին համապատսխանում է նաև 28546-2002 ԳՕՍՏ-ը, և որ ամենակարևորն է 28546-2014 ԳՕՍՏ-ին համապատասխան ապրանքներ արտադրվում են սահմանափակ քանակությամբ երկրներում /թվով 6/ և ՀՀ համար գլխավոր գործընկեր հանդիսացող ՌԴ-ն` այդ երկրների ցանկում առկա չէ, հետևաբար անհրաժեշտ է տեխնիկական բնութագիրը սահմանել համարժեքության սկզբունքով, որի պարագայում կարող է մատակարարվել նույն ԳՈՍՏ-ի տեխնիկական բնութագրին համապատասխան ապրանք` ավելի մատճելի պայմաններով:

Խնդրում եմ հայտնել, եթե ներկայացնենք հայտ, որտեղ քաշը կարող է լինել մի քանի գրամ ավել կամ պակաս, օգտագործելիության ժամկետը 1 տարի ավել կամ պակաս, իսկ 28546-2014 ԳՕՍՏ-ի փոխարեն նույն տեխնիկական բնութագրին համարժեք 28546-2002 ԳՕՍՏ, ապա մեր ՍՊԸ-ի հայտը գնահատող հանձնաժողովի կողմից կգնահատվի բավարար, թե ոչ:
Պարզաբանում N 1` 

Ի պատասխան «ՀՀ ՊՆ-ԲՄԱՊՁԲ-21-7/10» ծածկագրով մրցույթի մասնակցի հարցմանն հայտնում ենք, որ ՀՀ ԶՈՒ կարիքների համար անհրաժեշտ գնման առարկաների տեխնիկական բնութագրերը կազմվում են հաշվի առնելով նվազագույն պահանջարկի բավարարման անհրաժեշտությունն ու որոշակի առանձնահատկություններ, որոնք պայմանավորված են ապահովման գործընթացի յուրահատկությամբ, մասնավորապես` քննարկման առարկա հանդիսացող  «Ձեռքի օճառ»  ապրանքատեսակի` մեկ կտորի քաշը սահմանվել է հիմք ընդունելով ՀՀ կառավարության համապատասխան որոշմամբ սահմանված` մեկ զինծառայողին հասանելիք շաբաթական ապահովման չափաքանակը, իսկ օգտագործելիության ժամկետի ցուցանիշը սահմանվել է հաշվի առնելով ԶՈՒ անձեռնամխելի պաշարներում առկա տվյալ ապրանքատեսակի խմբաքանակը և վերջիններիս պահպանման ու փոխարինման ժամկետները, ուստի տվյալ ցուցանիշների վերանայումը հնարավոր չէ:  

Միաժամանակ տեղեկացնում եմ, որ տեխնիկական բնութագրում նշված ԳՕՍՏ- 28546-2014-ը գործում է Հայաստանի Հանրապետությունում և վերջինիս ներառումը տեխնիկական բնութագրում չի հակասում գնումների ոլորտը կանոնակարգող ՀՀ օրենսդրությանը: 

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 

«ՀՀ ՊՆ-ԲՄԱՊՁԲ-21-7/10»  ծածկագրով գնահատող հանձնաժողովի քարտուղար Գ. Տերյանին:         
Հեռախոս՝   010-29-44-18։

Էլեկոտրանային փոստ՝  g.teryan@mil.am։

